
ᑐᓂᔭᐅᔪᑦ ᐅᕗᖓ 

 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑭᑯᑦ ᑲᑎᒪᔨᖏᑦ ᐊᒻᒪ ᓄᓇᕕᒃ ᐃᒪᖓᓂᑦ ᐆᒪᔪᓄᑦ ᑲᑎᒪᔨᖏᑦ 

 
ᐆᒧᖓ 

 
ᑐᑭᓯᒋᐊᕈᑛᑦ:     ᐃᓱᒪᓕᐅᓂᕐᒧᑦ: X           ᐊᑐᓕᖁᔭᐅᔪᖅ: X 

 
ᐱᔾᔪᑎᖓ: 1) ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ ᓄᓇᕗᒻᒧᑦ (NU) ᐊᒻᒪ ᓄᓇᕕᒃ (NK) 
ᐃᓕᐅᖅᑲᖅᑕᐅᕕᒋᔭᖏᑦ NU/NK ᑲᓇᓐᓇᖓ (NU/NKE) ᐊᒻᒪ ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ 
ᐃᑭᕋᓴᖓ ᐱᖓᓐᓇᖓ (DSW); 2) ᐲᖅᑕᐅᓂᖏᑦ ᐱᔭᐅᒋᐊᖏᑦᑐᑦ ᐱᔭᐅᔪᑦ ᓇᓗᓇᐃᖅᑕᐅᓂᖏᓐᓄᑦ 
ᐊᖅᓴᕐᓇᓕᒻᒥ NU/NKE 
 
ᓄᓇᖑᐊᖅ: 
ᑐᖑᔪᖅᑐᑦ – ᑲᓇᓐᓇᖓᓂ ᖃᐅᔨᓴᕐᕕᐅᔪᖅ ᑭᓪᓕᖓ 
ᑐᖑᔪᕈᔪᑦᑐᑦ – ᐱᖓᓐᓇᖓᓂ ᖃᐅᔨᓴᕐᕕᐅᔪᖅ ᑭᓪᓕᖓ 

ᓇᓗᓇᐃᔭᖅᓯᒪᓂᖏᑦ 
 
ᒪᕐᕈᐃᖑᔪᑦ ᑭᖑᑉᐸᐃᑦ ᐆᒪᔪᐃᑦ (Pandalus montagui ᐊᒻᒪ Pandalus borealis) ᓴᖅᑭᖃᑦᑕᖅᑐᑦ 
ᐅᑭᐅᑕᖅᑐᒥᑦ ᑭᖑᑉᐸᓂᐊᓂᕐᒥᑦ ᐃᖃᓗᓕᕆᓂᕐᒥᑦ ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓᓂ ᐊᒻᒪ 
ᑲᓇᓐᓇᖓᓂ ᕿᑭᖅᑖᓘᑉ ᑯᐸᐃᒃᓗ ᑕᕐᕋᖓ ᐃᑭᕋᓴᖓ ᐱᖃᓯᐅᔾᔨᔪᑦ ᐃᓚᖓᓂᑦ ᓄᓇᕗᑦ (NSA) ᐊᒻᒪ 
ᓄᓇᕕᒃ ᐃᒪᖓ (NMR). ᑲᑎᑦᑐᒋᑦ ᑭᖑᑉᐸᑦᑕᐅᔪᓐᓇᖅᑐᑦ (TAC) ᐊᑐᓂ ᑭᖑᑉᐸᓄᒃ ᒪᕐᕉᔫᒃ ᐊᔾᔨᒌᖏᑦᑐᒃ 
ᖃᐅᔨᓴᓂᕐᒧᑦ ᑭᓪᓕᖏᑦ (ᑲᓇᓐᓇᖓ ᐊᒻᒪ ᐱᖓᓐᓇᖓ), ᐊᒻᒪ ᑐᓂᐅᖅᑲᖅᑕᐅᓕᖅᑐᑎᑦ ᐊᐅᓚᑕᐅᔪᓄᑦ 
ᒪᓕᑦᑐᑎᑦ ᓇᓗᓇᐃᖅᓯᒪᔪᓂᑦ ᑲᑐᑎᖃᑎᒌᓐᓂᕐᒧᑦ ᐋᖅᑭᑦᑕᐅᓯᒪᔪᓂᑦ.  



2 
 

 
ᐅᓇ ᑐᔅᓯᕋᐅᑦ ᑲᑎᒪᔨᓄᑦ ᐱᔾᔪᑎᖃᖅᑐᖅ  ᐊᐅᓚᑦᑎᓂᕐᒧᑦ ᑭᓪᓕᖓᓂᑦ ᐊᕕᑦᑎᔪᓂᑦ ᓄᓇᕗᑦ / ᓄᓇᕕᒃ 
ᑲᓇᓐᓇᖓ (NU/NKE), ᐊᒻᒪ ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓ (DSW) ᐊᐅᓚᑕᐅᔪᑦ 
ᑲᓇᓐᓇᖓᓂ ᖃᐅᔨᓴᕐᕕᐅᔪᒥᑦ ᑭᓪᓕᖓ (EAZ), ᐊᐅᓚᓂᖃᖅᑐᖅ ᓇᓗᓇᐃᔭᐃᔪᖅ ᓄᓇᕗᒻᒥᐊᕕᑦᑐᖅᓯᒪᔪᓂᑦ 
ᐃᒪᖏᓐᓂ ᓄᓇᕗᑦ ᐊᒻᒪ ᓄᓇᕕᒃ ᐊᒻᒪ ᐃᒪᐃᓐᓇᕐᒥᑦ. ᓄᓇᕗᑦ ᐊᒻᒪ ᓄᓇᕕᒃ ᐃᓕᐅᖅᑲᐃᕕᐅᓯᒪᔪᑦ ᐊᑐᓂ 
ᑖᒃᑯᓇᓂ ᐊᐅᓚᑕᐅᔪᓂᑦ, ᓇᓗᓇᐃᖅᑕᐅᓯᒪᔪᑦ ᐊᔾᔨᒌᖏᑐᒃᑯᑦ ᐃᓱᒪᓕᐅᕈᑎᓂᑦ / ᐊᑐᓕᖁᔭᐅᔪᑦ 
ᐱᕙᓪᓕᐊᓂᖏᑦ ᐆᒪᔪᓕᕆᔨᓂᑦ ᑲᑎᒪᔨᐅᔫᓐᓂᒃ ᐊᒻᒪ ᒥᓂᔅᑕ. ᐃᒪᐃᓐᓇᕐᒧᑦ ᐃᓕᐅᖅᑲᐃᕕᐅᓯᒪᔪᖅ DSW. 
ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓ ᑲᓇᓐᓇᖓ ᖃᓄᐃᓕᓂᖃᖏᑦᑐᖅ ᐅᕙᓂ ᑐᔅᓯᕋᐅᒻᒥᑦ. 
 
ᐊᑐᓂ ᐊᐅᓚᑕᐅᔪᑦ ᑐᓂᓯᔭᐅᓯᒪᔪᑦ ᓇᒻᒥᓂᖅ ᑭᖑᑉᐸᒍᓇᖅᑕᖏᓐᓂᑦ ᑰᑕᖏᑦ ᐊᒻᒪ ᐃᓕᐅᖅᑲᖅᑕᐅᓂᖏᑦ, 
ᑭᖑᑉᐸᑦᑕᐅᔪᑦ ᑕᒻᒪᖅᓯᒪᖏᓪᓗᑎ ᓇᓗᓇᐃᖅᑕᐅᓯᒪᔭᕆᐊᓖᑦ ᐊᒻᒪ ᒪᓕᓐᓂᖃᕐᓗᑎᑦ, ᒪᓕᓪᓗᒋᑦ 
ᖃᓄᐃᓐᓂᕆᒋᐊᖃᖅᑕᖏᑦ ᓚᐃᓴᓐᓯᒧᑦ. ᓚᐃᓴᓐᓯᒥᑦ ᑎᒍᒥᐊᖅᑐᑦ ᑕᐃᒪᐃᓐᓂᖓᓄᑦ ᓇᓗᓇᐃᖅᓯᔭᕆᐊᓖᑦ 
ᖃᑦᑎᓪᓚᕆᓐᓂᑦ ᑭᖑᑉᐸᓐᓂᕆᓚᐅᖅᑕᖏᓐᓂᑦ ᐱᓗᐊᖅᑐᒥ ᐅᕙᓂ NU/NKE, ᐊᒻᒪᓗᑦᑕᐅᖅ ᐅᕙᓂ DSW 
ᓇᓗᓇᐃᖅᓯᒪᔪᒧᑦ ᐃᓕᐅᖅᑲᖅᑕᐅᔪᒧᑦ. ᒫᓐᓇᐅᔪᒥᑦ, ᑕᒻᒪᖅᓯᒪᖏᑦᑐᓂᑦ ᑐᓴᖅᑎᑦᑎᓂᕐᒧᑦ ᑖᒃᑯᓂᖓ 
ᐃᓕᐅᖅᑲᖅᑕᐅᔪᓂᑦ ᒪᓕᑦᑐᒍ ᐊᐅᓚᑕᐅᔪᓄᑦ ᑕᐃᒪᐃᒍᓐᓇᖅᑐᖅ ᑭᓯᐊᓂ ᐱᒋᐊᕐᓂᖓᓂᑦ ᐊᒻᒪ 
ᐃᓱᓕᓐᓂᖓᓄᑦ ᑲᓕᑦᑕᐅᓂᖓ ᐊᑕᐅᓯᕐᒥᑦ ᐊᐅᓚᑕᐅᔪᒥᑦ ᖁᓕᕇᖃᑦᑕᐅᑎᖏᓪᓗᑎ.  
 
ᑭᖑᑉᐸᑦᑕᖃᕐᓂᖓᓄᑦ ᑭᓪᓕᖓᓂᑦ ᐊᒻᒪ ᐱᓕᕆᐊᖃᓂᖅᓴᐅᓕᖅᑐᑎᑦ ᑕᒻᒪᖅᓯᒪᖏᑦᑐᓂᑦ ᑐᓴᖅᑎᑦᑎᓂᕐᒧᑦ 
ᑎᑭᑕᐅᓗᓂ ᑲᓇᑕᒥ ᐃᖃᓗᓕᕆᓂᕐᒥᑦ, ᐱᓕᕆᕕᐅᔪᖅ ᐅᖃᖃᑎᒌᓕᖃᑎᖃᓚᐅᖅᑐᑦ ᓄᓇᕗᒻᒥ ᐊᒻᒪ 
ᓄᓇᕕᒃ ᐃᖃᓗᓕᕆᔪᓂᑦ ᓯᕗᒧᐊᕐᓂᖓᓄᑦ, ᓴᖅᑭᑎᑦᑎᓯᒪᔪᖅ ᒫᓐᓇᐅᔪᒥᑦ ᑐᔅᓯᕋᐅᒻᒥᑦ ᐱᓕᕆᕕᐅᔪᑦ 
ᐃᖃᓗᒐᓱᑉᐸᑦᑐᑦ ᓄᓇᕗᒻᒥ ᐊᒻᒪ ᓄᓇᕕᒃ ᐃᓕᐅᖅᑲᖅᑕᐅᔪᓄᑦ (ᑐᑭᒧᐊᑦᑕᐅᑎᒋᔪᒃᑯᑦ ᐃᓕᐅᖅᖃᖅᑕᐅᔪᑦ 
ᐊᒻᒪ ᐊᐅᓪᓛᖅᑕᐅᔪᑎᒍᑦ ᐊᓯᖏᓐᓂ ᐃᓕᐅᖅᑲᐃᕕᐅᒃᑲᓂᖅᑐᓄᑦ ᑎᒍᒥᐊᖅᑎᓄᑦ) ᑕᒪᒃᑮᓐᓂ ᐊᕙᑎᒃᑭᓐᓂᑦ 
ᑭᓪᓕᖓ ᐅᓄᐊᕐᕕᐅᓗᓂ ᐃᖃᓗᒐᓱᓐᓂᕐᒧᑦ ᐊᐅᓚᓂᖃᑦᑎᐊᖁᓪᓗᒍ ᐊᐅᓚᓂᖏᑦ.  
 
ᖃᐅᔨᓴᖅᑎᓂᑦ ᑕᑯᓐᓇᖅᑐᒍ, ᐊᒥᓲᓂᖏᓐᓄᑦ ᖃᐅᔨᓴᖅᑕᐅᓂᖏᑦ P. borealis ᐊᒻᒪ P. montagui 
ᑲᒪᒋᔭᐅᔪᖅ ᑭᑉᐹᕆᑦᑐᑯᑖᓂ EAZ, ᐊᐅᓚᑕᐅᖏᖔᖅᑐᖅ. ᖃᐅᔨᓴᐃᓂᖃᑦᑎᐊᖅᓯᒪᒐᓂ 
ᓇᒧᖓᖃᑦᑕᕐᓂᖏᓐᓄᑦ ᑭᖑᐃᑦ ᐊᒻᒪ ᐃᖃᓗᒐᓱᐊᓂᕐᖅ (ᓇᒦᓃᓐᓂᖏᑦ ᑲᓕᑦᑕᐅᔪᑦ), 
ᓇᓗᓇᐃᕋᔅᓴᐅᖏᓪᓚᕆᑦᑐᖅ ᐊᑦᑐᖅᑕᐅᓂᖏᑦ ᓴᖑᑎᑕᐅᓂᖏᑦ ᐃᖃᓗᒐᓱᓐᓂᐅᔪᑦ ᐊᐅᓚᑕᐅᔪᓂᑦ 
ᐱᖃᓯᐅᔾᔭᐅᓂᐊᖅᑐᑎᑦ ᐱᖓᓱᓄᑦ ᑎᒥᐅᔪᓄᑦ. ᐃᒪᐃᑦᑑᔮᖅᑐᖅ, ᑭᓯᐊᓂᓕ, ᐊᐅᓚᑕᐅᓂᖓ ᑭᓪᓕᖓ 
ᐊᕕᕕᖓ NU/NKE ᐊᒻᒪ DSW ᕿᑎᐊᓃᑦᑐᑦ ᑭᖑᑉᐸᓄᑦ ᑲᑎᕝᕕᐅᔪᑦ ᖃᓂᒋᔭᖓᓂ ᑐᔾᔮᑦ. ᓈᒻᒪᒍᓐᓇᖅᑐᖅ 
ᐃᓱᒪᒋᓗᒍ ᒫᓐᓇᐅᔪᒥᑦ ᑯᖑᑉᐸᑦᑕᐅᕙᑦᑐᑦ ᐅᕙᓐᖓᑦ NU/NKE ᐊᒻᒪ DSW ᑕᕝᕙᖓᔅᓴᐃᓐᓇᖅ 
ᑭᖑᑉᐸᓃᖔᖅᑐᑦ. ᖃᐅᔨᓴᖅᑏᑦ ᓂᕆᐅᑦᑐᑦᐲᖅᑕᐅᓂᖓ ᐊᐅᓚᑦᑎᓂᕐᒧᑦ ᑭᓪᓕᖓ ᐅᑯᓇᓂ NU/NKE ᐊᒻᒪ 
DSW ᐱᖓᓱᓄᑦ ᑎᒥᐅᔪᓄᑦ ᑭᓪᓕᖃᖅᑐᒥᑦ ᐊᑕᖐᔪᒥᑦ ᐊᑦᑐᐃᓂᖃᖅᑎᑦᑎᒐᔭᖅᑐᖅ ᑭᖑᑉᐸᓂᑦ ᐅᕙᓂ EAZ 
ᒫᓐᓇᐅᔪᒥᑦ. 
 
ᐱᓕᕆᕕᐅᔪᖅ ᕿᓂᖅᑐᑦ ᐊᖏᕈᑎᒥᑦ ᑲᑎᒪᔨᓂᑦ ᐱᔪᓐᓇᖅᑎᑕᐅᓗᓂ ᑲᑎᓐᖓᔪᑦ NU/NKE ᐊᒻᒪ DSW 
ᐃᓕᐅᖅᑲᖅᑕᐅᓂᖏᑦ ᐃᖃᓗᑦᑕᐅᓂᐊᖅᑐᑦ ᓇᒥᑐᐃᓐᓇᖅ ᑖᒃᑯᓇᓂᑦ ᐊᐅᓚᑕᐅᔪᓂᑦ. ᐱᕙᓪᓕᐊᓂᖓ 
ᓴᖅᑭᑎᑦᑎᓂᕐᒧᑦ ᑖᒃᑯᐊ ᓄᓇᕗᑦ ᐊᒻᒪ ᓄᓇᕕᒃ ᐃᓕᐊᖅᑲᖅᑕᐅᔪᑦ − ᐃᓱᒪᓕᐅᖅᑐᑦ ᐃᓗᐊᓃᑦᑐᓂᑦ, ᐊᒻᒪ 
ᐅᖃᐅᔾᔭᐅᒋᐊᕐᓂᒃᑯᑦ DSW ᐊᓯᔾᔨᔮᖏᑦᑐᖅ, ᑭᓯᐊᓂᓕ ᑭᖑᑉᐸᓂᐊᕐᓂᖅ ᐊᒻᒪ ᑐᓴᖅᑎᑦᑎᓂᖅ 
ᑐᓐᖓᓂᖃᓂᐊᖅᑐᖅ ᐊᖏᓂᖅᓴᐅᔪᒥᑦ ᓄᓇᖑᐊᑎᒍᑦ ᒪᕐᕉᓐᓄᒃ ᐊᐅᓚᑕᐅᔫᓐᓄᒃ ᐱᑕᖃᕆᐊᖃᕐᓂᖓᓄᑦ 
ᐊᒻᒪ ᐱᓗᐊᖅᑐᒥᑦ ᑖᒃᑯᓄᖓ ᐃᓕᐅᖅᑲᖅᑕᐅᔪᓄᑦ, ᐱᓕᕆᕕᐅᔪᖅ ᑐᔅᓯᕋᖅᑐᖅ ᐲᖅᑕᐅᓗᓂ ᑭᓪᓕᖓ ᐊᒻᒪ 
ᐊᖏᖅᑕᐅᓗᓂ ᑖᒃᑯᐊ ᐊᑐᓂ ᑎᐅᔪᑦ ᐊᑕᐅᓯᕐᒥᑦ ᐃᓕᐅᖅᑲᐃᑲᓐᓂᕐᕕᐅᓗᑎ ᐊᑐᓂ ᑭᖑᕐᓂᑦ 
ᐃᖃᓗᒐᓱᐊᖅᑕᐅᔪᓐᓇᖅᑐᑦ ᓇᒥᑐᐃᓐᓇᖅ ᐃᓗᐊᓂ NU/NKE ᐊᒻᒪ DSW, ᓇᓗᓇᐃᖅᓯᒪᔪᓅᖔᖏᑦᑐᖅ 
ᐃᓕᐊᖅᑲᖅᑕᐅᓂᖏᑦ ᐃᖃᓗᑦᑕᐅᔭᕆᐊᖃᖅᑐᑦ ᐊᑐᓂ ᐊᐅᓚᑕᐅᔪᓂᑦ. ᑖᓐᓇ ᐱᓕᕆᐊᖃᖅᑐᖅ 
ᖃᓄᐃᓐᓂᕆᒋᐊᓕᖏᑦ ᓚᐃᓴᓐᓯᒧᑦ ᐱᑕᖃᕆᐊᖃᖅᑎᑕᐅᔪᖅ ᑕᒻᒪᖅᓯᒪᖏᑦᑐᓂᑦ ᑐᓴᖅᑎᑦᑎᓂᕐᒧᑦ ᐊᒻᒪ 
ᓇᓕᒧᓐᓂᖅᓴᐃᑎᑦᑎᔪᖅ ᐊᐅᓚᓂᖏᓐᓄᑦ ᐱᐅᖅᓱᐊᕈᑎᓂᑦ ᐃᓱᒫᓗᓇᖅᑐᖃᕋᓂ. ᐃᒪᐃᓐᓇᕐᒥ 
ᐃᓕᐅᖅᑲᖅᑕᐅᔪᑦ ᑭᓪᓕᖃᖅᑎᑕᐅᖏᓐᓇᓂᐊᖅᑐᑦ ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓᓄᑦ. 
 
ᑖᓐᓇ ᐊᓯᔾᔨᖅᑐᒍᓐᓇᓂᐊᕐᓗᒍ, ᐃᖃᓗᑦᑕᐅᒋᐊᖏᑦᑐᑦ ᓇᓗᓇᐃᖅᑕᐅᓂᖏᑦ ᐅᑭᐅᑕᖅᑐᒥ ᑭᖑᑉᐸᓄᑦ ᐅᕙᓂ 
NU/NKE ᐊᖅᑭᑦᑕᐅᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ ᓄᓇᕕᒃ ᐃᒪᕐᒥᐅᑕᓂᑦ ᐆᒪᔪᓂᑦ 

ᑲᑎᒪᔩᑦ 2012-ᒥᑦ ᑎᑎᖅᑲᐃᑦ ᐅᓪᓗᖃᖅᑐᑦ ᐅᑦᑑᐱᕆ 2 ᐊᒻᒪ 12 ᑐᖏᓕᕇᖅᑐᑎᒃ, ᐊᒻᒪ ᐊᖏᖅᑕᐅᓪᓗᓂ 
ᒥᓂᔅᑕᒧᑦ ᐋᖅᑭᒋᐊᖅᑕᐅᔭᕆᐊᖃᕋᔭᖅᑐᖅ ᐊᔾᔨᖃᓂᖅᓴᐅᓗᓂ ᑐᑭᒧᐊᖅᑎᑕᐅᔪᓂᑦ ᐃᖃᓗᓕᕆᓂᕐᒧᑦ 
ᓇᓗᓇᐃᖅᑕᐅᓯᒪᔪᖅ ᐅᑭᐅᑕᖅᑐᒥ ᑭᖑᑉᐸᖏᓐᓄᑦ ᐅᕙᓂ DSW. ᐃᖃᓗᑦᑕᐅᒋᐊᖏᑦᑐᑦ 
ᓇᓗᓇᐃᖅᑕᐅᓂᖏᑦ ᐃᓂᖓᓃᓚᐅᖅᑐᖅ ᓇᓕᒧᓐᓂᖃᖅᑐᓂ ᓯᕗᓂᐊᒍᑦ ᐊᐅᓚᑦᑎᔨᐅᓚᐅᖅᑐᓂᑦ ᓯᕗᓂᐊᒍᑦ 
2013 ᑭᓪᓕᖓ ᐊᓯᔾᔨᖅᑕᐅᓂᖓ, ᐅᓇᐅᑎᓪᓗᒍ SFA 3 (ᒫᓐᓇ ᐱᖓᓐᓇᖓ ᖃᐅᔨᓴᕐᕕᒃ ᑭᓪᓕᖓ) 
ᑭᖑᑉᐸᐃᑦ ᐃᓕᐅᖅᑲᖅᑕᐅᓂᖏᑦ ᐃᓱᒪᒋᔭᐅᓚᐅᖅᑐᖅ ᐱᔭᐅᒋᐊᖏᑦᑐᓂᑦ ᐱᖃᑦᑕᕐᓗᑎ ᐃᖃᓗᓕᕆᓂᐅᔪᖅ. 
ᐱᔭᐅᒋᐊᖏᑦᑐᓂᑦ ᐱᔭᐅᔪᓂᑦ ᓇᓗᓇᐃᖅᑕᐅᓯᒪᔪᖅᑕᖃᖏᑦᑐᖅ ᓇᓪᓕᐊᓄᑐᐃᓐᓇᖅ ᐆᒪᔪᓄᑦ ᐅᕙᓂ WAZ.   
 
ᒫᓐᑕᒐᐅ ᒫᓐᓇᐅᔪᒥᑦ ᐱᔭᐅᒋᐊᖏᑦᑐᑦ ᐱᔭᐅᖃᑦᑕᖅᑐᑦ ᐃᖃᓗᓕᕆᓂᕐᒧᑦ ᐃᒪᐃᓐᓇᕐᒥᑦ ᕿᑭᖅᑖᓘᑉ 
ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓᓂ, ᐊᒻᒪ ᑐᑭᒧᐊᖅᑎᑕᐅᓯᒪᔪᖅ ᐃᖃᓗᓕᕆᓂᐅᔪᖅ ᐃᓗᐊᓂ 
ᐊᖏᕈᑕᐅᓯᒪᔪᓂᑦ. ᐱᓕᕆᕕᐅᔪᖅ ᕿᓂᕐᓂᐊᖅᑐᑦ ᐊᑐᓕᖁᔭᐅᔪᓂᑦ ᑲᑎᒪᔨᓂᑦ ᐊᒻᒪ ᐅᑭᐅᑕᖅᑐᒥ 
ᑭᖑᑉᐸᓂᐊᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐱᔭᐅᒋᐊᖏᑦᑐᓂᑦ ᐱᔭᐅᔪᓂᑦ ᓇᓗᓇᐃᖅᑕᐅᓂᖏᓐᓄᑦ 
ᒫᓐᑕᒍᐃ ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓᓂ 2020/21 ᐃᖃᓗᓕᕆᓂᕐᒧᑦ. 
 
ᑐᓴᖅᑎᑦᑎᓂᐅᔪᑦ 
 
ᐱᓕᕆᕕᐅᒧᖅ ᐅᓚᐅᑎᒃᑯᑦ ᑲᑎᒪᓚᐅᖅᑐᑦ ᓄᓇᓄᒻᒥ ᐊᒻᒪ ᓄᓇᕕᒃ ᐃᖃᓗᓕᕆᔪᓂᑦ ᐃᖃᓗᒐᓱᖃᑦᑕᖅᑐᓂᑦ 
NU ᐊᒻᒪ NK ᐃᓕᐅᖅᑲᖅᑕᐅᔪᓂᑦ (ᕿᑭᖅᑖᓗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ, ᓄᓇᕗᒻ 
ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ, ᕿᑭᖅᑖᓗᒃ ᑯᐊᐳᕇᓴᓐ, ᐊᒻᒪ ᒪᑭᕕᒃ ᑯᐊᐳᕇᓴᓐ / Newfound 
Resources Ltd) ᐱᑕᖃᕆᐊᖃᖅᑎᑕᐅᔪᓂᑦ ᑕᒻᒪᖅᓯᒪᖏᑦᑐᓂᑦ ᑐᓴᖅᑎᑦᑎᓂᕐᒧᑦ ᓇᒡᒐᔾᔭᐅᒥ, ᐃᐳᕈ 1. 
ᐃᖃᓗᓕᕆᒧᑦ ᐊᖏᖅᑐᑦ ᑐᔅᓯᕌᖑᔪᖅ ᑲᔪᓯᒋᐊᓂᕐᒧᑦ ᐱᕕᖃᖅᑎᑦᑎᔪᖅ ᑕᒻᒪᖅᓯᒪᖏᑦᑐᓂᑦ ᑐᓴᖅᑎᑦᑎᓂᕐᒧᑦ 
ᐃᖃᓗᑦᑕᐅᔪᓂᑦ ᓄᓇᕗᒻᒥ ᐊᒻᒪ ᓄᓇᕕᒃ ᓂᓕᐅᖅᑲᖅᑕᐅᔪᓄᑦ ᖃᓄᐃᓕᓂᖃᖅᑎᑎᓐᓇᓂ ᐊᐅᓚᓂᖏᓐᓂᑦ, 
ᐊᒻᒪ ᓇᓗᓇᐃᖅᓯᔪᖅ ᐱᑕᖃᖏᓐᓂᖓᓄᑦ ᐱᐅᖅᓱᐊᓂᕐᒧᑦ ᐃᓱᒫᓘᑕᐅᔪᓂᑦ.  
 
ᓇᓗᓇᐃᔭᖅᓯᒪᓂᖏᑦ ᑐᔅᓯᕌᖑᔪᖅ  
 
ᐱᓕᕆᕕᐅᔪᖅ ᑐᔅᓯᕋᖅᑐᖅ ᑲᑎᒪᔩᑦ ᐊᖏᕐᓗᑎ ᑖᒃᑯᐊ: 

1) ᐃᖃᓗᒐᓱᑦᑏᑦ ᐃᖃᓗᓐᓂᑦ ᐅᕙᓂ NU ᐊᒻᒪ NK ᐃᓕᐅᖅᑲᖅᑕᐅᔪᓂᑦ ᐃᖃᓗᒍᓐᓇᖅᑐᑦ ᓇᒻᒥᓂᑦ 
NU/NKE ᐊᒻᒪ DSW ᐃᓕᐅᖅᑲᖅᑕᐅᔪᓄᑦ ᓇᒥᑐᐃᓐᓇᖅ ᐱᖃᓯᐅᑎᓯᒪᔪᒥᑦ; ᐊᒻᒪ  

2) ᐱᔭᐅᒋᐊᖏᑦᑐᑦ ᐱᔭᐅᓂᖏᓐᓄᑦ ᓇᓗᓇᐃᖅᑕᐅᓂᖏᑦ ᑭᖑᑉᐸᕐᓄᑦ ᐲᖅᑕᐅᓂᐊᖅᑐᖅ ᐅᕙᓂ 
NU/NKE. 

 
ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᑦ 
 
ᑲᑎᒪᔩᑦ ᐊᖏᕐᓂᕈᑎ ᑖᔅᓱᒥᖓ, ᐱᓕᕆᕕᐅᔪᖅ ᐋᖅᑭᒋᐊᖅᓯᓂᐊᖅᑐᑦ ᖃᓄᐃᓐᓂᕆᒋᐊᓕᖏᓐᓂᑦ ᓚᐃᓴᓐᓯᒥᑦ 
ᑕᑯᔅᓴᐅᑎᑕᐅᓗᑎ ᑎᒥᐅᔫᒃ ᐃᖃᓗᒐᓱᓂᕐᒧᑦ ᓄᓇᕗᒻᒥ ᐊᒻᒪ ᓄᓇᕕᒃ ᐃᓕᐅᖅᑲᖅᑕᐅᔪᓄᑦ ᑕᒪᒃᑭᓐᓄᑦ 
NU/NKE ᐊᒻᒪ DSW ᐱᔪᓐᓇᖅᑎᑕᐅᔪᑦ ᑖᒃᑯᓇᓂ ᐃᓕᐅᖅᑲᖅᑕᐅᔪᓂᑦ ᓇᒥᑐᐃᓐᓇᖅ ᑲᑎᓐᖓᔪᓂᑦ 
NU/NKE ᐊᒻᒪ DSW ᓄᓇᖑᐊᒃᑯᑦ ᐃᓂᖓ.  
 
ᑎᑎᕋᖅᑐᖅ: ᐊᕙᑎᖓᓂ ᐊᒻᒪ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ  
   
 
ᐅᓪᓗᖓ:   ᒪᐃ, 2019  
 
 
 
 


